
Bildu-Nafarroa foru-taldeko foru parlamentari Víctor Rubio Martínez jaunak Foru Komunitateko Administrazioak kontrataturiko helikopteroak 2012ko maiatzaren 22, 29 eta 31n egindako hegaldiei buruz idatziz erantzuteko egindako galderari dagokionez (PES-097/12), hau erantzun dio Lehendakaritza, Justizia eta Barne Departamentuko kontseilariak:
Egun horietan Miluzeko basean zeuden bi helikopteroetatik zeinek egin zituen hegaldiak?
Aipatutako egunetan eta ekintzetan EC-1 helikopteroak egin zituen hegaldiak (EC-HJF matrikula).
Helikoptero bakoitzari esleitutako funtzioetatik zer funtzio dagozkio mobilizazioen gainean hegan ibili zenari?
Barne Departamentuko Zuzendaritza Nagusiaren eta COYOTAIR SA merkataritza-sozietatearen artean 2009ko abenduaren 29an sinatutako kontratuaren lehenengo klausularen arabera, A motako helikopteroa -aurreko galderan aipatutakoa mota horretakoa da-, erabilera anitzerako gailua da: polizia-operazioak, larrialdi egoeretako osasun-ebakuazioak, behaketa eta zaintza, larrialdiko eragiketak, babes zibileko lanak eta suteen kontrako borroka.
Zenbateko hegaldi-autonomia du?
4 orduko autonomia dauka.
Zenbat denborako hegaldia egin zuen helikoptero horrek goian adierazitako egun horietako bakoitzean?
Hau da egun horietan egin ziren hegaldien zerrenda:

	8:40tik 9:10era, 0,30 ordu.

	
	11:50etik 13:45era, 1,55 ordu.

	
	

	2012/05/29
	8:40tik 9.10era, 0,30 ordu.

	
	11:05etik 12:15era, 1,10 ordu.

	
	12:50etik 13:50era, 1,00 ordu.

	
	

	2012/05/31
	9:45etik 10:10era, 0,25 ordu.

	
	11:10etik 12:45era, 1,35 ordu.

	
	13:25etik 14:00etara, 0,35 ordu.


Manifestazioen irudiak grabatu ziren hegaldi horietan?
Foruzaingoak emandako informazioaren arabera, ez zen inolako grabaziorik egin 2012ko maiatzaren 22, 29 eta 31ko hegaldietan.
Zer irizpide kontuan hartzen dira helikopteroa ordena publikoko eginkizunetarako erabiltzeko garaian?
Baliabide publikoak erabiltzeko, proposatutako helburuak lortzeko egokitasuna kontuan hartzen da, betiere; bereziki, kasuan kasuko xehetasunak aztertuta, ikusten denean jendetza bil dezaketen aldizkako jardueren garapena eta eguneroko bizitzako jarduerak uztartu beharko direla, herritarren eskubide eta askatasunak gauzatzeko askatasuna eragozten duten ordenaren gorabeherak gerta daitezen saihesteko edo herritarren segurtasuna arriskuan jar dezaketen egoerak gerta daitezen saihesteko.
Zein da helikopteroak manifestazioen gainean hegaldiak egiteko baimena ematen duen azken arduraduna?
Segurtasunarekin eta larrialdiekin lotura duten zerbitzu operatiboek hegaldi programatu bat egiteko eskaria egiten dutenean, hegaldi horretarako erreserba egin behar da 112-SOS Nafarroa Larrialdien Kudeaketarako Zentroan. Gero, hegaldia egiten da, baldin eta aldi berean lehentasunez erantzun beharreko larrialdirik sortzen ez bada eta eguraldi- eta aeronautika-baldintza egokiak badaude, misioa esleitzen zaion pilotuaren iritziz.  Koordinazioaren ardura Larrialdien Kudeaketarako Zentroarena da. 

Erabaki operatiboei dagokienez, eskaria egiten duen zerbitzuari dagozkio; kasu honetan, Foruzaingoari.

